
Rezime/Abstract

Bračni imovinski odnosi su posebni imovinski odnosi čija su obilježja uslovljena specifičnošću veze između titulara imovine
kao bračnih partnera. U velikom broju pravnih sistema na području Evrope uporedo postoje dva režima imovinskih odnosa:
zakonski i ugovorni. Zakonski imovinski režim se primjenjuje ukoliko se bračni partneri nisu odlučili za ugovorni imovinski
režim, odnosno kada nisu ugovaranjem nekog drugog režima isključili primjenu zakonskog režima. U uporednom pravu
postoji više zakonskih imovinskih režima: režim zajednice stečene imovine, režim odgođene zajednice imovine, kao i
potpuno različit režim odvojene imovine bračnih partnera kakav postoji u anglosaksonskim sistemima. Oni sve do danas
čine šaroliku sliku zakonskih bračnih imovinsko - pravnih režima u Evropi. Imovinski odnosi čiji su subjekti vanbračni
partneri su u jednom dijelu uporednog prava uređeni odredbama bračnog, odnosno porodičnog zakonodavstva, dok se u
drugom dijelu uporednog prava na imovinske odnose vanbračnih partnera primjenjuju opća pravila građanskog prava.
Komisija za evropsko porodično pravo je razvila sveobuhvatan set principa za dva bračno - imovinska režima: režim
zajednice stečene imovi

